
Akissuteqaat 

(Peqqissutsimut Naalakkersuisoq) 

 

Aappassaaneerneqarnera 

 

Naalakkersuisut sinnerlugit Ilaqutariinnermut Peqqissutsimullu Ataatsimiititaliaq 

aalajangiiffigisassatut siunnersuummik suliarinninneranut atatillugu isumaliutissiissuteqarneranut 

qutsavigaara. 

 

UPA2024/133 pillugu siullermeerinninnermi  Inuit Ataqatigiit, Demokraatit aamma Naalakkersuisut 

assigiinngitsunik pingasunik allannguutissatut siunnersuuteqarput. Ilaqutariinnermut Peqqissutsimullu 

Ataatsimiititaliaq aalajangiiffigisassatut siunnersuutip suliarineqarnera tunuliaqutaralugu 

isumaliutissiissusiorsimapput, tassanilu Ilaqutariinnermut Peqqissutsimullu Ataatsimiititaliami 

amerlanerussuteqartut Demokraatit allannguutissatut siunnersuutaat akuersissutigineqassasoq 

inassutigaat.  

 

UPA2024/133-p siullermeerneqarneranut Naalakkersuisut akissuteqaataanni allassimavoq, maani 

nunami peqqinnissamut tunngasutigut inatsisiliorneq malillugu nakorsat namminersortutut 

peqqissaanermik suliffimmik ullumikkut pilersitsisinnaalereersimasut ingerlatsillutillu. Tassa 

imaappoq, ullumikkut peqqinnissaqarfimmi sulisut akuerisat, namminersortutut peqqissaanermik 

suliffimmik ullumikkut ammaasinnaalereersimapput, inatsisit tunngavigalugit 

akornutissartaqanngitsumik. Naalakkersuisuttaaq Ilaqutariinnermut Peqqissutsimullu Ataatsimiititaliap 

aalajangiiffigisassatut siunnersuut pillugu ataatsimiititaliap suliaqarneranut atatillugu malitsitut 

apeqquteqarneranut akissuteqarnerminni pissutsit taakku nassuiarsimavaat. Peqqissutsimut 

tunngatillugu isumaqatigiissut 2023-meersoq partiit isumaqatigiissuteqartut isumaqatigiipput, 

peqqissutsimut suliaqartup namminersortut nakorsiartarfittaarsinnaanerisa  

iluaqutissartai ajoqutissartaallu nassuisaasiortoqassasoq. 

 

Naalakkersuisut maluginiarpaat Ilaqutariinnermut Peqqissutsimullu Ataatsimiititaliap 

isumaliutissiissutaanni sooq nalunaarummik atuutitsilernissamik pisariaqartitsisoqarnersoq aamma 

pissutsit suut aaqqivigineqassanersut pillugit allassimasoqanngitsoq.  

Naalakkersusut taamaattumik Ilaqutariinnermut Peqqissutsimullu ataatsimiitsitaliamut 

suleqatiserinnipput periarfissiinissamut nalunaarutit qanoq imaqarsinnaaneranik aammalu 

iluarsiissutissartassaasa imarisassaanik. 

 

 

 


